
Аннотация. Ушбу мақолада НАССР халқаро тизими озиқ-овқат 

маҳсулотларига оид меъёрлар бўйича бирлашган дастурни амалга ошириш 

билан шуғулланиб, унинг асосий мақсади истеъмолчиларнинг соғлигини 

сақлаш ва озиқ-овқат маҳсулотлари билан савдо қиладиган муассасаларнинг 

ҳалоллик ва виждонлилигини таъминлашдан иборатдир. Барча мавжуд 

бўлган кондитер маҳсулотларининг гигиеник-ҳавфсизлик кўрсаткичлари 

халқаро Codex Alimenterius стандартларида тавсиялар сифатида, Ўзбекистон 

Республикаси санитар-гигиеник талабларида хавфсизлик Давлат талаблари 

жиҳатидан, маҳсулотлар стандартларида ва техник шартлари ҳақидаги 

мулоҳазалар келтирилган.   

Калит сўзлар. Қандолат маҳсулотлари, наввот, ширинликлар, 

кулинария, қанд, пишириқлар 

 

Мавзунинг долзарблиги. НАССР халқаро тизимини қўллаган ҳолда 

қандолат маҳсулотларини ўта замонавий технологияларда ишлаб чиқаришни 

ташкиллаштириш билан боғлиқ мураккаб вазифаларни бажариш. 

Жаҳонда қандолат маҳсулотларини ишлаб чиқариш ва улардан 

фойдаланишни НАССР ҳалқаро тизимини қўллаш йўли билан гигиеник 

асослаш мақсадида қатор илмий тадқиқотлар амалга оширилмоқда. Бу борада 

турли ҳудудларида йил фаслларига кўра шаҳар ва қишлоқ аҳолиси орасида 

ҳар хил турдаги қандолат маҳсулотларининг истеъмолга бўлган талабини, 

қандолат ва ҳунармандчилик орқали ишлаб чиқарилган асосий турдаги 

қандолат маҳсулотларининг озуқавий ва биологик қийматини, қандолат 

маҳсулотларини ишлаб чиқариш ва сотишда санитария-гигиеник усуллардан 

фойдаланган ҳолда назорат нуқталарда таҳлика берувчи омилларни таҳлил 

қилиш тизимини ва баҳолаш мезонларини ишлаб чиқишга қаратилган илмий 

тадқиқотлар алоҳида аҳамият касб этади. 

Мақсад: НАССР халқаро тизими озиқ-овқат маҳсулотларига оид 

меъёрлар бўйича бирлашган дастурни амалга ошириш билан шуғулланиб, 

унинг асосий мақсади истеъмолчиларнинг соғлигини сақлаш ва озиқ-овқат 

маҳсулотлари билан савдо қиладиган муассасаларнинг ҳалоллик ва 

виждонлилигини таъминлашдан иборатдир. Барча мавжуд бўлган кондитер 

маҳсулотларининг гигиеник-ҳавфсизлик кўрсаткичлари халқаро Codex 

Alimenterius стандартларида тавсиялар сифатида, Ўзбекистон Республикаси 

санитар-гигиеник талабларида хавфсизлик Давлат талаблари жиҳатидан, 

маҳсулотлар стандартларида ва техник шартларида (TSh) белгиланган барча 

сифат ва хавфсизлик талаблари бўлиб қабул қилинган. Бу талабларни қўллаш 

Ўзбекистон Республикаси Президенти Қарорлари ва Қонунлари томонидан 

белгилаб берилган. 

Тадқиқот натижалари: Озиқ-овқат саноати корхоналари 

уюшмасининг ҳуқуқий вориси бўлган “Ўзбекозиқовқатхолдинг” холдинг 

компанияси таркибига кирувчи (182 та) корхоналар томонидан 2016 йилнинг 

9 ойида таққослама нархларда 3611,5 млрд.сўмлик (ўсиш даражаси 108,1%) 

саноат маҳсулотлари ишлаб чиқарилиб, прогноз кўрсаткичи 100,1 фоизга 

бажарилди. Жумладан, қандолат маҳсулотлари ишлаб чиқариш 147,9 фоизга 

ўсиши таъминланди. Бу, албатта, ҳукуматимиз томонидан озиқ-овқат 

соҳасини қўллаб-қувватлашга доир қатор ҳуқуқий-меъёрий ҳужжатларнинг 

қабул қилинганлиги билан боғлиқдир. Яна шуни айтиш жоизки техникавий 

меъёрлар ва қоидалар озиқ-овқат маҳсулотларини назорат қилиш ва тўғри 

қўллашга доир меъёрий талаблар ҳар бир давлатдаги миллий органлар учун 

ҳам жуда фойдалидир. Шу сабабли Codex Alimentarius нашрларида озиқ-

овқат маҳсулотларига тааллуқли бўлган услубий қўлланмалар ва талабларни 

ишлаб чиқиш, халқаро савдо-сотиқнинг гармониклигини таъминлаш ва 

енгиллаштиришни аҳоли орасида кенг тадбиқ эътиш. Бундан ташқари, бутун 

дунё савдо-сотиқ ташкилоти битимининг асосий талабларидан бири, СФТ 

(санитар ва фитосанитар тадбирлари) бўйича шу ташкилотга аъзо бўлган 

давлатлар учун озиқ-овқат маҳсулотларини ишлаб чиқарилиши ва 

қўлланиши учун халқаро НАССР тизимини қўллаш лозим. 

НАССР тизимини тўғри қўллаш учун қуйдаги  тадбирларни  

амалга ошириш керак: 

1. НАССР тизими бўйича назорат қилинадиган нуқталар гуруҳига 

киритилган нозик назорат нуқталарига катта эътибор қаратиш. 

2. Ҳавфли омилларни бартараф қилиш учун зарурий мезонларни 

ўрнатиш. 

3. Маҳсулотлардан воз кечиш ва уларни йўқотиш йўллари НАССР 

тизимининг қайд қилиш ҳужжатларида расмийлаштирилиши ва ўз аксини 

топиши керак. 

4. Ҳар бир нозик назорат нуқтаси учун НАССР тизимида издан чиқиши 

мумкин бўлган ҳолатлар ва уларни изга солишга доир аниқ ҳаракат алго-

ритми ишлаб чиқилиши лозим. 

Хулоса қилиб шуни айтиш мумкинки НАССР тизими (лотинча – 

нозик назорат нуқталарида таҳлика берувчи омилларни аниқлаш) озиқ-овқат 

маҳсулотлари учун халқаро ҳамжамиятлар томонидан қабул қилинган ва бир 

хил маънони англатувчи стандартлар йиғиндисини ифодалайди, маҳсулотни 

текшириш ва таҳлил қилишга эмас, балки олдини олишда ва аҳолига сифатли 

озиқ-овқат маҳсулотларини етказиб беришда керакли тавсиялар беради. 

